
Annotatsiya – Maqolada g’o’za oqqanotining zarari va uning oqibatida 

kelib chiqadigan muammolar, ularga qarshi kurash choralari haqida so’z 

boradi. 

Аннотация - В статье говорится о вреде, причиняемом хлопковым 

белокрилках и проблемах, вызываемых им, а также мерах борьбы с 

ними. 

Abstract - The article talks about the harm caused by cotton whiteflies 

and the problems caused by them, as well as measures to combat them. 

Kirish. Qishloq ho„jaligida nafaqat g„o„za ekini balki barcha ekinlardan 

ko„zlangan hosilni olishda butun vegetatsiya davomida agrotexnik 

tadbirlarni o„z vaqtida amalga oshirish muhim hisoblanadi. Yuksak 

agrotexnik tadbirlarni o„z vaqtida, sifatli amalga oshirish evaziga yetishtirilgan 

hosilni zararli organizmlardan himoya qilish ham juda muhim tadbirlardan 

hisoblanadi. Xuddi shunday zararkunandalardan bir oqqanot xisoblanadi. 

Ular o‟simliklarni so‟radi va o‟zidan shira ajratadi. Bular esa o„z navbatida turli 

mikroorganizmlar uchun ozuqa muhiti bo„lib qoladi. Shuning uchun ularga 

qarshi kurash choralarioni o‟z vaqtida olib borish lozim.(5) 

Oqqanotlar teng qanotlilar (Homoptera) turkumining aleyrodid yoki 

oqqanotlar (Aleyrodidae) oilasiga mansub hasharotlar. Xammasi bo„lib 1200 

ta turi aniqlangan. O„zbekistonda bularning 4 turi aniqlangan. G„o„zaga 

asosan 2 turi zarar keltiradi: issiqxona (Trialeurodes vaporariorum Westw.) va 

g„o„za (tamaki) – Bemisia tabaci Genn. oqqanotlari, sitrus daraxtlarini – sitrus 

oqqanoti (Dialeurodes citri), karamni – karam oqqanoti (Aleyrodes 

proletella) zararlaydi. (2). 

Oqqanotlar so„ruvchi hasharotlar bo„lib, ularning lichinkalari o„simlik 

bargining orqasiga yopishib olib, ularning shirasini so„rib oziqlanadi. Ular 

harakatsiz bo„lib hayot kechiradilar. Lichinkalardan chiqqan chiqitlarda 

saprofit zambug„ug„lar rivojlanib, o„simlikning barg va mevalarni qoraytiradi 

va buning natijasida barglar qurib qolib, mevalari esa yaroqsiz holga keladi. 

Ochiq dalada zararkunadaning zarar keltirishi aprel oyining II-dekadasidan  

o„simlik rivojlanishining oxirgi davrigacha davom etadi. Maxsus tajribalar 

shuni ko„rsatdiki, g„o„za erta zararlanganida, oqqanotning zarari 13-18% ni 

tashkil etadi ( Sh. Xo„jaev va H Xoshimov). G„o„zada oqqanotning har avlodi 

22-25 kunda o„tadi. Hammasi bo„lib esa bu ekinda oqqanot 3-4 marta avlod 

berib rivojlanadi. Iyulning II-III 10-kunligidan boshlab issiqxona oqqanotining 

miqdori g„o„zada keskin kamaya boshlaydi. Bu yozgi kun isishi va havo 

namligining pasayishi bilan bog„liqdir. G„o„za oqqanoti bu xususiyatdan holi, 

chunki havo haroratining issiq kunlarida ham uning zichligi pasaymaydi. 

Shuning uchun g„o„za oqqanotining bu ekinga yetkazadigan zarari 

yuqoriroq. 

G‘o‘za oqqanoti (Bemisia tabaci Genn. ) ning vatani Amerika 

tropiklari hisoblanadi. Hozirgi vaqtda ularni barcha issiq iqlimli 

mamlakatlarda, Shimoliy Amerikada va Yevropaning issiqxona va 

gulxonalari sharoitida uchratish mumkin.G„o„za oqqanotlarining 

pupariylari oqish-yashilroq bo„lib, lentasimon mum belbog„dan va 5-

8 mm.li ipchalardan tashkil topgan. Ularda mum suyuqlik ishlab 

chiqaruvchi bezlar tananing ikki yontomonida 

joylashadi.Oqqanotlar tropik tur hisoblansada, Surxondaryo 

xususan Angor tumani sharoitida asosan issiqxona va ochiq 

maydonlarda ya‟ni  tabiatda ham keng tarqalib, rivojlanadi. Ular 

issiq binolarda o„stiriladigan bodring, pomidor, qovun, tamaki va 

boshqa o„simliklarni zararlaydi. Surxondaryo viloyati sharoitida ular 

xo„jaliklardagi bir qator o„simliklarni zararlash bilan birga, 

o„simliklarda virus kasalliklarining tarqalishida ham ishtirok etadi.  

1-rasm. Sherobod paxta dalasida olingan surat.Oqqanot imagosi, 

lichenkasi va imago chiqib ketgan pupariy. 

 

Oqqanotlarning eng samarali kushandalari qatoriga enkarziya 

(trixoporus) – Encarsia formosa Gahan. va eretmotserusni – Eretmocerus 

haldemani [Nikolskayae - Myarts.]  kiritish mumkin. Bular endoparazit bo„lib: 

enkarziya – issiqxona oqqanotining lichinkalarini, eretmotserus esa g„o„za 

oqqanotining lichinkalarini ko„proq zararlaydi. Oqqanot lichinkalarini 

zararlanishi kuz oylarida eng yuqori darajaga yetib, umumiy populyatsiyani 

60-70% ni tashkil etadi. Hammaxo„r entomofaglardan: oqqanotni oltinko„z va 

koksinellid qo„ng„izlarining lichinkalari ko„plab qiradi. 

2-rasm. Encarsia formosa Gahan. zararlagan  oqqanot lichenkalari. 

Bemisia tabaci Genn.  Bu zararkunanda ayniqsa issiqxonalarga yaqin 

joylarda ekilgan ko„plab o„simliklarni o„simlik 1-2 ta chin barg chiqargandan 

boshlab kuchli zararlaydi. Natijada salmoqli iqtisodiy zarar yetkazadi. 

Shuning uchun ham bu zararkunandaga qarshi respublikamizda ishlatishga 

ruxsat etilgan kimyoviy preparatlar ro„yxatida mavjud va oqqanotga qarshi 

tavsiya etilgan preparatlardan Nestor, 20 % h.k. – 0,3 l/ga, Imidagold, 35% 

k.s. – 0,25 l/ga va Konfidor, 20% e.k. – 0,25 l/ga sarf me‟yorlarida qo„llansa 

yaxshi samara berishi aniqlandi. 

